জামালপুরে খালেদা জিয়ার রায়কে কেন্দ্র করে বিএনপির বিক্ষোভ মিছিলে পুলিশের বাঁধা ॥ মিছিল ছত্রভঙ্গ
এস.এম হোসাইন আছাদ, জামালপুর প্রতিনিধি ॥ বিএনপি চেয়ারপারসন বেগম খালেদা জিয়ার রায়কে কেন্দ্র করে জামালপুরে বিএনপির বিক্ষোভ মিছিলে পুলিশি বাঁধা, ধস্তাধস্তি ও মিছিল ছত্রভঙ্গের ঘটনা ঘটেছে। বৃহস্পতিবার দুপুরে এ রায়কে কেন্দ্র করে জেলা বিএনপি শহরে বিক্ষোভ মিছিল বের করে। 

বিএনপির জাতীয় নির্বাহী কমিটির সহ-সাংগঠনিক সম্পাদক ও জেলা বিএনপির সাধারণ সম্পাদক অ্যাডভোকেট ওয়ারেছ আলী মামুনের নেতৃত্বে এ বিক্ষোভ মিছিল বের হয়। পরে মিছিলটি দলীয় কার্যালয়ের সামনে গেলে পুলিশের বাঁধার সম্মুখিন হয়ে মিছিলটি ছত্রভঙ্গ হয়ে যায়। 

মিছিলে বিএনপি নেতা আনিছুর রহমান বিপ্লব, খন্দকার আহসানুজ্জামান রুমেল, রমজান আলী রনজু, আব্দুল হালিম, ছাত্রদল নেতা ইকরামুল হোসেন মানিক ও সোহেল রানা খানসহ বিএনপি অঙ্গ সহযোগী সংগঠনের নেতৃবৃন্দ উপস্থিত ছিলেন। 

এদিকে খালেদা জিয়ার রায়কে কেন্দ্র করে জামালপুর পৌরসভার রশিদপুর এলাকায় বিএনপি নেতাকর্মীদের সাথে পুলিশের ধাওয়া-পাল্টা ধাওয়ার ঘটনা ঘটেছে। এ ঘটনায় প্রায় ৩/৪টি অটোরিক্সাসহ মোটরসাইকেল ভাংচুরের ঘটনাও ঘটেছে বলে প্রত্যক্ষদর্শী সূত্রে জানা গেছে।
